
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO
KOMUNA E GJAKOVËS
OPŠTINA DJAKOVICA/ MUNICIPALITY OF GJAKOVA

KUVENDI I KOMUNËS
01 Nr. 060/01-18663/2022
Datë.28.07.2022
      PROCESVERBAL
Nga mbledhja e shtatë e rregullt e Kuvendit të Komunës së Gjakovës për vitin 2022 e mbajtur me dt.28.07.2022, me fillim në orën 09.00, në sallën  Solemne të Pallatit të Kulturës  rruga UÇK Gjakovë.

Mbledhjen e kryesoi : znj. Arbënesha Kuqi , Kryesuese e Kuvendit të Komunës së Gjakovës  .
Në mbledhje marrin pjesë  28 anëtarë të Kuvendit të Komunës: z. Agustin Shala, znj, Albina Sadrija, z. Him Zeqa, znj. Teuta Pallaska Milla, z. Nik Hiseni, z. Valon Pnishi,  znj. Ermira Mehmeti, znj. Albulena Zuka, z. Besim Kadrija z. Ngadhnjim Dana, znj. Mimoza Shala, z. Ali Tafarshiku, z. Agon Dobruna, z. Ermal Kusari, z.Bashkim Gashaj,  znj. Lirianda Dahsyla, z.Teki Shala, z.Nexhdet Morina, znj.Saranda Hoda, znj. Besarta Lekaj, z. Besim Ndau, z. Ardian Nushi, znj. Lerena Kameraj, znj. Krenare Bushaj, z. Fazli Hoxha.  
Mungon: z. Mustafa Domi, znj. Diana Qarkaxhija, z. Liridon Dula, z. Hekuran Hoxha me arsye dhe z. Kreshnik Alijaj, z. Ledian Rexha, znj. Shqipe Fejza pa  arsye.   
Të pranishëm të tjerë: Nënkryetari i Komunës z. Flamur Fetahaj, Drejtor të Drejtorive Komunale, përfaqësues të Mediave të OJQ-ve, të OSBE, qytetar të Komunës së Gjakovës, zyrtarët për informim, zyrtarë të tjerë Komunal.
Kryesuesja: I nderuar Nënkryetari i Komunës z. Flamur Fetahaj të nderuar anëtarë të pranishëm të Kuvendit të Komunës, të nderuar drejtor të drejtorive Komunale, përfaqësues të mediave, të OSBE, zyrtar komunal  të nderuar të pranishëm.
Sot e kemi mbledhjen e shtatë të  Rregullt të Kuvendit të Komunës për vitin 2022, Materialin dhe ftesën për këtë mbledhje ju kemi shpërndarë sipas afateve të parapara ligjore,  të papranishëm janë 22 anëtarë, znj. Diana Qarkagjija dhe z. Hekuran Hoxha, dhe z. Mustafa Domi, z. Liridon Dula,  kanë njoftuar se nuk kanë mundësi të jenë prezent sot në mbledhje,  të tjerët shpresoj të na bashkohen gjatë mbledhjes,  meqenëse ekziston Koriumi po fillojmë me mbledhjen, a ka  ndonjë diskutim apo kërkesë për pikat e rendit të ditës sipas ftesë që e keni marrë . 
Kryesuesja: Meqenëse nuk ka propozime  e qes në votim rendin e ditës sipas ftesës së bërë. Kush është Pro, Kundër , Abstenim. Nga anëtarët e pranishëm unanimisht u votua pro  rendit të ditës. 

Pas votimit te bërë  u miratua ky : 
RENDI  I  DITËS

1. Shqyrtimi i procesverbalit të mbledhjes së mbajtur me dt. 29.06.2022.
2. Pyetje për ekzekutivin nga anëtarët e kuvendit.
3. Rishqyrtimi i Vendimit 01nr.011/01-16585/2022 për caktimin e lokacionit për ndërtimin e Kishës Rilindja e Kosovës në Gjakovë .
4. Shqyrtimi i Propozim-Vendimit për Shpalljen e Interesit Publik në pjesën e Parcelës me numër 5531-31 Z.K. Gjakovë jashtë Qytet.
5. Propozim Vendimi për mbështetje Financiare për “KFC Vëllaznimi”  Gjakovë .
6. Shqyrtimi i Raportit të Auditorit të Përgjithshëm për vitin 2021 .
7.  Informata e dytë Financiare Janar- Qershor 2022 .
8. Shqyrtimi i Draft Rregullores për Taksa Komunale .
9. Rregullore e Punës se Kuvendit .
10. Raporti i Drejtorisë Komunale për Arsim në Komunën e Gjakovës .

11. Plani i Veprimit Rinor Lokal 2023-2025.
12. Zgjedhja e  Anëtarëve të Komiteti Konsultativ për Shëndetësi 
13. Zgjedhja e  Anëtarëve të Komiteti Konsultativ për Arsim .
14. Formimi i Komisionit për emërtimin e rrugëve në Komunën e Gjakovës.
1.Pika e parë e rendit të ditës: Shqyrtimi i Procesverbalit nga Mbledhja e mbajtur me dt. 29.06.2022
Kryesuesja: A ka dikush ndonjë vërejtje sa i përket procesverbalit nga mbledhja e fundit e mbajtur me datë 29.06.2022 e  hapi diskutimin nëse keni ndonjë vërejtje ose sugjerim sa i përket këtij  procesverbali. 
E qes në votim miratimin e procesverbalit nga mbledhja e fundit e mbajtur me dt. 29.06.2022. Kush është Pro, Kundër, Abstenim. Nga anëtarët e Kuvendit të Komunës unanimisht u miratua procesverbali nga mbledhja e Kuvendit e mbajtur me datë 29.06.2022
2. Pika e dytë e rendit të ditës : Pyetje për ekzekutivin nga anëtarët e kuvendit
Kryesuesja: Për ketë pikë të rendit të ditës e kemi  Pyetje për ekzekutivin nga anëtarët e kuvendit, andaj e hapi diskutimin për këtë pikë .

z. Ngadhnjim Dana: Unë kamë disa pyetje e para ka të bëjmë për urën në Rogov, Ndriçimin në rrugën Shefki Shasivari është i dëmtuar dhe nuk është riparuar, pyje tjetër është rreth mbeturinave sepse gjendja është jashtëzakonisht e keqe sidomos në Çabrat që po hedhen mbeturinat dhe kërkojmë të gjendet një zgjidhej si dhe kërkoj sqarime lidhur me realizimin e projekteve për rrugën Skënderbeu dhe dalja për në  Pejë dhe për rrugët në Dardani . 
z. Besim Ndau: Pyetja ime ka të bëjë për Drejtorin e Urbanizmit a është e vërtet se pas miratimit të hartave zonale fshatrat quhen vendbanime dhe si rezultat i kësaj bujqit e humbin të drejtën për Subvencionim si dhe për ndërtimin e shtallave andaj po kërkoj sqarime sa a jeni konsultuar me drejtorinë  bujqësisë dhe shoqatën e  fermerëve .
z. Ali Tafarshiku: Tek trajtimi i pronave publike kemi ankesa nga qytetarët për uzurpim janë disa prona të evidentuara që shfrytëzohen pa ndonjë procedurë ligjore ku edhe adaptohen kushte për uzurpuesit si. Psh në rrugën Bujar Roka ku një banorë ka uzurpuar pronën dhe ka hedhur dheun aty ku si pasoj e ka dëmtua edhe kanalizimin e ujërave të zeza dhe keni pasur ankesa nga qytetarët, pyetja për drejtorinë e shërbimeve publike për ndriçimin publik në rrugën “Yllka Domi” dhe në shëtitoren e lumit Krena, si dhe për qenët endacak a keni ndërmarr diçka dhe nëse po ku jeni me këtë çështje. Rruga Skënderbeu është bërë si një projekt gjigant për shkak të kohëzgjatjes dhe të problematikave në këtë projekt, andaj a e din projektuesit për instalimet dhe të gjitha informatat që gjenden aty kur e hartojnë projektin .

znj. Mimoza Shala: Pyetja imë është për drejtorin e inspektoratit, për mua është shqetësuese kur i kërkonim kryetarit me i taku përfaqësuesit e shish bareve dhe nuk ka pranuar ndërsa tani ata janë duke funksionua dhe kanë fillua me ardhë ankesa përsëri andaj pyetja ime është se a jeni në dijeni dhe çka keni ndërmarrë për këtë çështje, si dhe ka shumë ankesa për ndotje akustike shqetësime ka edhe pas orës 24:00 pas mesnate .
z. Shkumbim Kastrati: Lidhur me urën në Rogove në javën e kaluar Kryetari është takuar me dekanin  e fakultetit teknik dhe  e kemi nënshkruar një marrëveshje bashkëpunimi për vlerësimin e rrezikshmërisë dhe jemi në procedurë të kësaj pune, kemi pasur propozime se a duhet të riparohet apo të ndërtohet e re kjo urë, përgjigjja jonë ka qenë se ura duhet të ndërtohet e re sepse e kemi edhe memorandumin me ministrin, pra të gjitha procedurat janë duke i u zhvilluar për këtë projekt. Për ndriçimin publik ne e kemi një kontratë për zgjerimin e rrjetit të ndriçimit publik, kontrata e mirëmbajtjes ende nuk është  lidhur me operatorin ekonomik sepse ka qenë në OSHP, dhe kemi intervenuar me kontratën e zgjerimit andaj shpresojmë që së shpejti nënshkruhet dhe tani do të kemi mirëmbajtjen sipas kontratës. Për mbeturinat në çabrat jemi të informuan i kemi informua edhe inspektoratin aty po hedhen në  pronën private vet pronari i ka kërkuar andaj unë nuk jam përgjegjës për ketë temë dhe për këtë i kemi njoftua inspektoratin , për rrugën Skënderbeu nuk është kryer ende sepse secili projekt fillimisht bëhet detyra projektuese e cila shkon tek urbanizmi dhe ne ju drejtohemi me shkrim të gjitha operatorëve që kanë infrastruktura nëntokësore për këtë rrugë kemi mare përgjigjeje se e kemi një kolektor dhe kur kemi fillua punimet na ka dal një gyp tjetër që nuk ka qen i planifikuar dhe ajo punë ka kushtuar mbi 20,000 euro dhe ajo na ka detyruar me e ndrru atë kolektor dhe puna na u  është vonuar, e njëjta gjë ka ndodh me KEDS që nuk ka pranuar me i mbulua shpenzimet që janë shkaktuar në atë projekt , për daljen për Pejë e kemi situatën e ngjashme, për qenet endacak një ndër komunat e pakta që e ka pas kontratën për trajtimin e qenve endacak dhe deri në und të vitit mundemi me intervenim për trajtimin e tyre .
z. Ngadhnjim Dana: Deri më tani për të gjitha projektet keni thënë se janë prolonguar punimet për shkak të proceduarave të prokurimit, për poqët elektrike a ka dikush që e përcjell gjendjen sepse në rrugën Shefki Shasivari aty ka prishje të një sigurese, dhe propozoj që të vendosni më shumë kontejner sepse gjendja nuk është e mirë me mbeturinat . 
z. Agustin Shala: Pyetja ime është për drejtoreshën e arsimit lidhur me transportin e nxënësve në fshatin Smaq dhe Kushavec ne kemi ngrit këtë çështje edhe disa herë por ende nuk është bërë zgjidhjeje duke e pasur parasysh që ajo rrugë është shumë e ngarkuar dhe parqet rrezik për këta nxënës dhe kërkojmë që për vitin e ri akademik të sigurohet transporti për këta nxënës . Për drejtorinë e shërbimeve publike meqenëse se ekziston kontrata për zgjerimin e rrjetit fshati Marmull është një ndër fshatrat më të mëdha të asaj zone dhe nuk ka rrejt andaj kërkojmë që të bëhet ndriçimi publik në ketë fshat.
z. Shkumbim Kastrati: Unë e sqarova se procedurat janë në zhvillim e sipër. Për projektet  tjera buxheti është  dalë në muajin Prill as një projekt nuk ka mundësi me fillua pa disponushmëri të mjeteve, për kontrata e ndriçimit janë komisionet që e përcjellin realizimin e  kontratës .

z. Hysni Muhadri: Për këtë rrugë kanë ardhur ankesa para tri dite inspektorët kanë dal në teren është duke u trajtuar kjo çështje, për sa i përket shishabareve janë mbyll dhe tani kemi informacione se janë duke punuar ne jemi duke punuar dhe do të gjobiten ndërsa për ndotjen akustike ne e kemi një inspektor të ambientit por nuk a mundësi me e mbulua tërë terrenin dhe do të kërkojmë ndihmë edhe nga policia .

znj. Elida Bejtullahu: Komuna Gjakovës për momentin disponon vetëm me një dokument të planifikimit hapësinor që është PZHK nga i cili nuk ipen lejet e ndërtimit por nga ky dokument derivon Harta Zonale e Komunës që është dokument në trajtim e sipër dhe shpresojmë se së shpejti miratohet në këtë dokument specifikohet shfrytëzimi i zonës dhe parcelës , në dokumentacionet edhe aktuale Fshati është i caktuar si vendbanim edhe në këto të tanishmet dhe nuk është e vërtet që ndalohet ndërtimi i fermave ne kemi qenë në koordinim të plotë me drejtorin e bujqësisë, nuk ndalen grandet dhe subvencionet por ne e lëshojmë ekstraktin Nga Plani Zhvillimor komunal sepse ende nuk është miratuar Harta Zonale dhe nuk mundemi me e dhënë një ekstrakt nga një dokument e që end nuk është miratua.
z. Gjevalin Nikollbibaj: Drejtoria për Gjeodezi, Kadastër dhe Pronë e ke për detyrë evidentimin  e pronës komunale por nuk i jep pronat në shfrytëzim, dhe për rastin konkret nuk kemi marrë as një kërkesë për këto dokumente dhe për çdo informacion qytetari e merre këtë shërbim për 2 ose 3 minuta dhe nuk qëndron ajo që u tha se nuk ki është dhënë informatë për atë pronë  .
Kryesuesja :  Meqenëse nuk ka diskutime të tjera e shpalli të mbyllur këtë pikë të renit të ditës 
3. Pika e tretë e rendit të ditës : Rishqyrtimi i Vendimit 01nr.011/01-16585/2022 për caktimin e lokacionit për ndërtimin e Kishës Rilindja e Kosovës në Gjakovë .
Kryesuesja: Për këtë pikë të rendit të ditës e kemi Rishqyrtimin e vendimit të Kuvendit të datë 29.06.2022 për caktimin e lokacionit për ndërtimin e Kishës Rilindja e Kosovës në Gjakovë, ku pas shqyrtimit të Ligjshmërisë  Ministria e Planifikimit Hapësinor ka konstatuar se Vendimi nuk është në Harmoni me Dokumentet e Planifikimit Hapësinor andaj kanë kërkuar rishqyrtimin e  ligjshmërisë, Ne pasi që i kemi marrë arsyetimin e Drejtorisë Për Urbanizëm dhe Mbrojtje të Mjedisit që ka konstatuar se ky projekt është i paparë në dokumentet e Planifikim Hapësinor  kërkojmë nga ju që të përkrahet edhe një here ky vendim dhe të  bëhet realizimi i këtij projekti. Prezent e kemi znj. Elida Bejtullahu që e ftoj që ta merr fjalën. 

znj. Elida Bejtullahu: Mistria e ka kthyer vendimin me arsyetimin se ky vendim nuk është i paraparë në dokumentet e planifikimit hapësinor dhe ministria e cila është edhe  miratuese paraprake e dokumenteve të planifikimit hapësinor e ka të qartë se ne e kemi Vetëm Palnani Zhvillimor Komunal i cili është dokument strategjik nuk definon planin e parcelës por i definon zonat, ndërsa parcela ku është ndarë është e klasifikuar si zonë e rekreacionit dhe turizmit dhe kjo është si zonë publike dhe sociale andaj është me rëndësi me u cek se plani zhvillimor komunal projektohet në bazë të projeksionit demografik ndërsa vendosja e objekteve të kultit nuk shkojnë në bazë të projeksionit demografik por në bazë të kërkesave të komuniteteve të caktuara që ne si urbanizëm  nuk mundemi me e Prapa përveç kur i pranojmë kërkesat, në hartën zonale që besojmë se së shpejti do të përfundojmë në kuadër të kësaj zone të rekreacionit dhe turizmit e kemi të planifikuar si aktivitet shërbim në kuadër të  zonës që është e planifikuar shtigje të ecjes, gjelbërim dhe objekte fetare besoj që do të përmbyllet si procedura por meqenëse jemi para përfundimit të hartës  zonale një vendim i tillë i kontribuon përfshirjes mendoj se ky vendim duhet të qëndroj si i tillë dhe nëse caktohet miratohet tërësisht  nuk pajisen me leje pa u miratua harta zonale por po flasim për një planifikim paraprak .
Kryesuesja: E Hapi diskutimin për këtë pikë .
Kryesuesja: E qes në votim Propozim Rishqyrtimi i Vendimit 01nr.011/01-16585/2022 për caktimin e lokacionit për ndërtimin e Kishës Rilindja e Kosovës në Gjakovë, Kush është: Për, Kundër, Abstenim.
Nga Anëtarët e pranishëm të Kuvendit të Komunës unanimisht u  votua pro kësaj pike , pas votimit të bërë u miratua Ky :
V e n d i m

Për 
caktimin e parcelës për ndërtimin e Kishës Rilindja e Kosovës në Gjakovë.

1.  Caktohet lokacioni për ndërtimin e Kishës Rilindja e Kosovës në Gjakovë, në pjesën e  parcelës me numër P-70705077-00949-2, Z.K, Firëz. 
2.  Kisha Rilindja e Kosovës në Gjakovë, do të ndërtohet në pjesën e  Parcelës me numër P-70705077-00949-2, Zona Kadastrale Firzë, në sipërfaqe prej 10000m2 .
3.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës.

4. Pika e katërt e rendit të ditës : Shqyrtimi i Propozim-Vendimit për Shpalljen e Interesit Publik në pjesën e Parcelës me numër 5531-31 Z.K. Gjakovë jashtë Qytet me qellim të realizimit të procedurave për realizimin e ndërtimit të rrugës Bujar Roka . 

Kryesuesja: Për këtë pikë të rendit të ditës e kemi Shqyrtimi i Propozim-Vendimit për Shpalljen e Interesit Publik në pjesën e Parcelës me numër 5531-31 Z.K. Gjakovë jashtë Qytet me qellim të realizimit të procedurave për realizimin e ndërtimit të rrugës Bujar Roka, të gjitha detajet i keni në materialet e mbledhjes nëse keni ndonjë paraqitësi mundeni me marrë sqarime nga drejtori z. Gjevalin Nikollbibaj që e ftoj ta merr fjalën . 

z. Gjevalin Nikollbibaj: Kjo pikë ka të bëjë me për Shpalljen e Interesit Publik në pjesën e Parcelës me numër 5531-31 Z.K. Gjakovë jashtë Qytet me qellim të realizimit të procedurave për realizimin e ndërtimit të rrugës Bujar Roka, që ka të bëjmë me 185m2 që në të kaluarën ka ndodhë një lëshim teknik dhe nuk është përfshirë kjo pjesë e parcelës materialet ju kemi shpërndarë andaj nëse keni ndonjë pyetje ne jemi këtu për sqarime .
Kryesuesja: Hapi diskutimin për ketë pikë të renit të ditës .
z. Ali Tafarshiku: Nuk është e sinqertë para qytetarëve që mos të detaizohen se për çka ky interes i veçantë në cilën pjesë dhe për çfarë arsye, ne e dimë se për këtë rrugë ka përfunduar interesi i veçantë shumë kohë më parë e tani disa emra që po i shoh si pronar të kësaj parcele po me len me dyshu, si pik tjetër dyshuese është se nëse ke interes të veçanta duhet të merret një pjesë të konsiderueshme e parcelës këtu është një pjesë shumë e vogël dhe pse tani në përfundim të projektit këtë unë po e shoh si shumë dyshuese . 

z. Gjevalin Nikollbibaj: Në kohën kur është shpall interesi publik dhe është bërë shpronësimi ka rrjedh një lëshim teknik dhe ju i keni materialet e nuk është e vërtet që jeni të pa informuar sepse të gjitha dokumentet ju kemi shpërndarë me materialin e  mbledhjes, emrat e atyre që po ju shpronësohet prona nuk i njoh asnjërin nga ta, dhe nuk ka asnjë problem për këtë çështje por duhet të zhvillohet kjo procedurë që të realizohet  projekti i rrugës Bujar Roka .
z. Ali Tafarshiku: Unë nuk po ju akuzoj por thash se është dyshuese dhe sa kohë duhet me e përmirësua këtë gabim pse tani po ndodh kjo në fund të realizimit të projektit, sa për emra unë po i njoh dhe e di  afërsinë me zyrtar të ndryshëm .
z. Gjevalin Nikollbibaj: Kur është shpall interesi Publik për këtë projekt ka ndodh një gabim që kjo parcelë nuk është përfshirë në procedurën e  shpronësimit dhe gjatë realizimit të punimeve është vërejtë se ka ndodh ky gabim dhe ju kemi prezantua sot këtu nuk ka asnjë dyshim dhe kush do që të dojë ka mundësi me i  ju drejtua organeve kompetente .
z. Flamur Fetahaj: Ne e kuptojmë se z. Ali është në opozitë dhe duhet të ketë kritika por duhet të ketë edhe realitet sepse këtu nuk ka asnjë të pa vërtet me u përpjek për me e shtrembërua realitetin para opinionit dhe mediave nuk është e drejtë dhe nëse ka dyshime mundet me ju drejtua në organet Kompetente e jo këtu .
z. Ali Tafarshiku: Unë si asambleist prita që ju si nënkryetar të na sqaroni diçka shtesë dhe me ne bindë ne për me e votua sepse vet drejtori doli këtu e tha disa herë se ka ndodhë një gabim teknik dhe ju nuk kërkoni përgjegjësi aty por na tregon moralin e diskutimit ne si asamblistë.
Kryesuesja: E qes në votim vmirtimin e Vendimit për Shpalljen e Interesit Publik në pjesën e Parcelës me numër 5531-31 Z.K. Gjakovë jashtë Qytet me qellim të realizimit të procedurave për realizimin e ndërtimit të rrugës Bujar Roka, Kush është: Për, Kundër, Abstenim.
Nga Anëtarët e pranishëm të Kuvendit të Komunës u votua kështu: 15 pro, 3 kundër dhe 5 Abstenim , pas votimit të bërë u miratua Ky :
V e n d i m
Për
 Shpalljen e interesit publik.
1. Shpallet  Interesi Publik në pjesën e parcelës me numër 5531-31 Zona Kadastrale  Gjakovë Jashtë Qytet me qellim të shpronësimit për realizimin e projektit për ndërtimin e rrugës  “Bujar Roka“  në Gjakovë .
2. Shpallja e interesit publik sipas pikës 1 të këtij vendimi bëhet në pjesën  parcelës 5531-31 Zona Kadastrale Gjakovë Jashtë Qytet, në sipërfaqe prej 185m2, nga sipërfaqja e përgjithshme prej 2449m 2, sipas kopjes së planit të datës 23.02.2022, për realizimin e projektit të rrugës “ Bujar Roka “. 
3. Pjesë përbërëse e këtij Vendimi janë dokumentet  përcjellëse të pronës të përshkruara në pikën 1 dhe 2 të këtij vendimi . 

4. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës.
5. Pika e pestë e rendit të ditës: Propozim Vendimi për mbështetje Financiare për “KFC Vëllaznimi”  Gjakovë.

Kryesuesja: Për këtë pikë të rendit të ditës e kemi Propozim Vendimi për mbështetje Financiare për “KFC Vëllaznimi” Gjakovë, kjo pikë është diskutuar edhe në mbledhjen e KPF-së dhe i ka kaluar të gjitha procedurat e paprera duke e përfshirë edhe thirrjen Publike por meqenëse është shuma më e madhe sa që lejohet me rregullore përmes thirrjeve Publike jemi të  detyruar që të kaloj në Kuvend andaj për Sqarime të më tejshme e ftoj Drejtoreshën znj. Adea Roka që ta merr fjalën.

znj. Adea Roka: Pas thirrjeve publike për subvencionimin e OJQ-ve në Komunën e  Gjakovës Komisioni i ka rekomanduar Kryetarit të Komunës që të ndaj shumën prej 35,000euro për KFC Vllaznimi për shkak se rregullorja komunale e specifikon se për shumën mbi 15,000 euro vendimi duhet të merret në Kuvend, shuma e cila është propozuar nuk i mbulon nevojat e këtij klubi por ju ndihmon për zhvillimin e  aktiviteteve të tyre sportive, kjo shumë nuk i prek shumën e ndarë për subvencionimin e  klubeve dhe OJQ-vë tjera ndaj kërkoj nga ju që ta përkrahni këtë  kërkesë .
znj. Mimoza Shala: Edhe në mbledhjen e KPF-së u diskutua kjo pikë dhe u pajtuam që kjo pikë të diskutohet këtu në kuvend mirëpo secili nga ne kërkuam që të na sjellët raporti financiar se ku ky klub i ka shpenzuar mjetet që i ka marrë nga Komuna e Gjakovës .
z. Durim Halilaj: Ne ju kemi sqaruar edhe në KPF se mjetet nga Drejtoria për buxhet dhe  financa nuk lëshohet asnjë cent nëse nuk është i barazuar me fatura dhe procese të punëve të kryera, ne kemi atë raport mirëpo është lëshim teknik nga drejtoria dhe administrata e kuvendit që nuk ju kanë shpërnda këto dokumente, andaj kjo shumë është solide për KFC vllaznimi andaj kërkoj që ta përkrahni këtë propozim Vendim dhe të përkrahet ky klub . 
znj. Mimoza Shala: Ne çdo herë e kemi kërkua një raport të tillë sa her që e kemi pasur një kërkesë të tillë , ne e kemi vullnetin me e mbështet këtë kërkesë por problemi është se ne nuk jemi pajisur me dokumentacionet e nevojshme sepse ne nuk po jemi të informuar se ku i kanë shpenzuar ato mjete, sepse janë mjete të taksapagueseve  .
z. Teki Shala: Edhe ne jemi të pajtimit që të ndihmohet ky klub pa i anashkaluar klubet e tjera, por ne sot na mungon një raport për mjetet e shpenzuara nga ky klub për vitit e kaluara kjo është edhe e gjetur nga auditori, andaj ne kërkojmë që ta kemi sot atë raport në mënyrë që të kemi një mundësi për marrjen e një vendimi  .

z. Durim Halilaj: Në drejtorin për Buxhet dhe financa as një lëndë nuk certifikohet pa e pas raportin se ku janë shpenzuar ato mjete po është pjesë teknike dhe kërkoj që ta marrim një pauzë dhe të shpërndajmë edhe këtë raport kjo procedurë deri këtu është transparente dhe në harmoni me ligjet në fuqi dhe nuk ka asnjë  gjë të pa sqaruar .

Kryesuesja: Kemi 5 minuat pauzë dhe kërkoj nga administrata që ta shpërndaj materiali e kërkuar sepse nuk ka vend as arsye për dyshime apo lajthitje .
z. Flamur Fetahaj : U tha edhe nga drejtori se sqarimet janë bërë dhe ju të gjitha jeni në dijeni për këto procedura edhe se pagesat e vitit i të kaluar janë bërë pasi janë kompletuar lënda me dokumentet e nevojshme andaj nuk po e kuptoj pse po ndodhë kjo vonesë për  këtë vendim  .
Kryesuesja : Pas pauzës jeni pajisur me materialin  kërkuar a ka dikush ndonjë diskutim lidhur me këtë pikë të rendi të ditës që jemi duke e diskutuar .
z. Ali Tafarshiku : Unë i siguroj KFC Vllaznimi se jemi në mbështetje të tyre por kjo çështja e materialeve po bëhet me qëllim që të dalim ne si opozitë që jemi kundër mbështetjes së Vllaznimit.

Kryesuesja: Kjo vonës e materialit ka qenë një lëshim teknik dhe nuk ka asnjë tendencë tjetër 

z. Teki Shala:  Ky material me dy tabela nuk është ajo çfarë kërkuam , ne jemi për ta përkrahur këtë kërkesë por nuk është në rregull me këtë material.
znj. Mimoza Shala: Nënkryetari përkundër faktit që ne kërkuam një pauza për materiale ne jemi duke e kryer punën tonë dhe nuk është në rregull me na u ndikua  askush në punën tonë .
z. Flamur Fetahaj: Ky sqarim ka mundur të dërgohet edhe pastaj sepse nuk mundet me u ndryshua ky raport e qëllimi ishte që mos të kemi vonesa ose pengesa në mbledhje 

Kryesuesja: E qes në votim Vendimi për mbështetje Financiare për “KFC Vëllaznimi”  Gjakovë me shumën prej 35,000euro sipas Propozim-vendimit , Kush është: Për, Kundër, Abstenim.
Nga Anëtarët e pranishëm të Kuvendit të Komunës unanimisht u  votua pro kësaj pike , pas votimit të bërë u miratua Ky :
V E N D I M

1. Aprovohet Propozim-Vendimi i Kryetarit të Komunës  për ndarjen e subvencioneve në vlerë prej 35,000,€  për Klubin e  Futbollit KFC  “Vëllaznimi” nga Gjakova .

2. Mjetet financiare të cekura në pikën 1 dhe  2 të këtij vendimi do të shfrytëzohen për mbulimin e shpenzimeve gjatë realizimit të veprimtarisë Sportive të KFC “Vëllaznimi” në Gjakovë .

3. Shuma e mjeteve financiare sipas pikës 1 të këtij vendimi do të ndahen nga Kategoria Subvencioneve të Drejtorisë për Kulturë, Rini dhe Sport,  e Komunës së  Gjakovës . 

4. Obligohen Organet e Administratës Komunale për kryerjen e të gjitha procedurave në harmoni me të gjitha aktet  Ligjore dhe nënligjore në fuqi, për ekzekutimin  e mjeteve Financiare sipas pikës 1 të këtij vendimi.

5. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.

6. Pika e gjashtë e rendit të ditës: Shqyrtimi i Raportit të Auditorit të Përgjithshëm për vitin 2021

Kryesuesja: Për këtë pikë të rendit të ditës e kemi  Shqyrtimi i Raportit të Auditorit të Përgjithshëm për vitin 2021, andaj ftoj Drejtorin e  Drejtorisë për Buxhet dhe Financa z. Durim Halilaj që ta merr fjalën dhe ta bëjë .
z. Durim Halilaj: Zyra kombëtare e Auditimit e ka audituar Komunën e  Gjakovës për vitin fiskal 2021 dhe fokusi ka qenë pasqyrat financiare keq klasifikimet dhe çështje tjera, Komuna e Gjakovës e ka marrë raportin si Opinion i pa kualifikuar për pasqyrat financiare, opinionet janë tri për ata që nuk i kanë krejtësisht të qarta , opinioni i kundërt me pasqyrat financiare që është më negativi, opinioni i kualifikuar dhe opinioni i pamodifikuar që është më i miri, nga të gjitha Komunat në Kosovë janë 12 që e kanë opinionin e pa modifikuar dhe Komuna e Gjakovës është njëra ndër to, sigurisht që kemi rekomandime dhe janë të prezantuara edhe arsyesh mërija pse ka ndodhur. Auditori ka dhënë rekomandime janë edhe arsyetimet që i kemi dhënë si Komunë janë disa rekomandime që lidhen me Ministrit e linjës e që Komuna nuk ka mundësi me i implementu siç është edhe pika 10 që e kemi trajtuar me Ministrin e  financave dhe janë edhe E pasuria që ka ndodhë për shkak të mos funksionimit të sistemit që është  në kompetencë të Mistrisë së Brendshme pra ka edhe disa rekomandime që janë si pasoj e mos funksionimit të OSHP-së . Ne si komunë kemi qenë të gatshëm ti marrim për sipër përgjegjësit tona por kemi pasur edhe disa probleme si pasoj e punëve që janë të varura nga Mistritë. Komuna e Gjakovës është zgjedhë ekipi që do të merret me implementimin e këtyre rekomandimeve dhe shpresojmë se do ti implementojmë këto rekomandime .
Kryesuesja : E hapi diskutimin për këtë pikë .

z. Teki Shala: Edhe në Komitetin për Politikë dhe Financa edhe këtu në Kuvend Drejtori për Buxhet dhe Financa po krenohet se e ka një raport të mirë të auditorit por kjo ndodh sikur në portalet mediatike që ipet një lajmë e kur të lexon del krejt diçka tjetër, edhe në këtë raport po e lexojmë dhe vetvetiu zyra e auditori të përgjithshëm e përgënjeshtron vetveten me të gjeturat dhe rekomandimet që i ka dhënë 20 rekomandime plus rekomandimet e vitit të kaluar ku raporti i kryetarit ka thënë se rekomandimet e vitit të kaluar janë iplementu dhe tani raporti i Auditorit thotë se vetëm 2 janë të implementuar. 
Po ju përmendi disa nga të gjeturat Dobësi si në menaxhimin dhe shpërndarjen e  subvencioneve , parregullsi në pranimin e mallit dhe ekzekutimin e pagesave, pagesa mbi vlerën e lejuar të kontratës, dobësi në menaxhimin dhe realizimin e kontratave, Kryerja e pagesave për punë të pa realizuara, vonesa e përfundimit të punëve të kontraktuara, pa rregullsi lidhur me çmimin në njësi për ofertat tenderuese, pagesa përmes vendimeve gjyqësori me kosto shtesë prej 525,000euro për projekte kapitale, vonesa në pagesën e  shpenzimeve, klasifikim joadekuat i shpenzimeve, vonesa në shqyrtimin e ankesave të tatimpaguesve të tatimit në pronë  dobësi në menaxhimin e pasurisë dhe në auditimin e brendshëm .
Me të gjitha këto të gjetura është pajtuar plotësisht Kryetari i Komunës sepse këto kanë ndodhë, andaj të nderuar qytetar kjo qeveri po vazhdon të lavdërohet me shpenzimet e rregullta të parasë së juaj por këto të gjetura e demantojnë qëndrimin e kësaj qeverisje .
z. Durim Halilaj: Parafolësi i lexoj vetëm titujt e të gjeturave dhe nuk i ka analizuar sepse aty janë të detaizuara dhe i kanë arsyetimet për shembull tek subvencionet në të kaluarën Mbështetja e KFC vllaznimi është bërë direkt në kuvend dhe në këtë vit e kemi përmes thirrjeve publike dhe nuk do të kemi këtë rekomandim, tek ankesat në tatim pronë ka filluar tatimi në parcelat dhe agjencia kadastrale i ka të evidentuar parcelat  i ka në numra të përgjithshëm dhe për oborre tani kemi ankesa që mos të faturohet, për pagesën jashtë kontratës është e sqaruar edhe në raport se ne e kemi paguar në bazë të kontratës aktuale problemi ka qenë për shkak të mungesës së OSHP-së ne nuk kemi pagua shtesë por me kontratën aktuale, edhe për çmimet e kemi diskutua edhe më parë por nuk kemi mundësi me i ndal sepse nuk na lejohet dhe kemi pasur raste të tilla kur nuk na kanë lejuar për pagesat e kontratës kolektive,  Komunës së Gjakovës ju kanë tërhequr 2 milion euro, për keq klasifikime kemi kontaktuar me Ministrinë e Financave dhe na u është sugjerua se si me veprua dhe tani Zyra e Auditorit e ka raportua si të gjetur, po ashtu edhe tek E pasuria e kanë shënuar se nuk ka punuar sistemi dhe komuna e ka mbajtur evidencën në Excel edhe shumë tema tjera kanë të bëjnë me Nivelin qendror .

z. Ali Tafarshiku:  Në vitin 2020 kanë qenë 10 rekomandime në vitin 2021 janë 20 rekomandime këtu ka diçka, u tregua edhe obligimi ligjor për me krijua mekanizma për implementimin e këtyre rekomandimeve , këta mekanizma na kanë sjell raporte me shkrim zyrtare që këto gjetje janë adresuar, ndërsa tani raporti i Auditorit tregon se nga 10 rekomandime janë adresuar vetëm 2 por ja keni marr dorën me bë propagandë , sepse në çështjen A 10 mungesa kontrolleve në përgatitjen e pasqyrave financiare në raporte ke dhënë shifër tjetër ndërsa në sistem ka qenë shifër më e lartë kjo është propagandë politike në raporte zyrtare andaj kjo është shqetësuese, 90% e raportit flet për tenderë krejt të gjeturat janë në punë të prokurimit publik, dobësi në veprimtarin inspektuese të pronave në menaxhimin e  pasurisë ka dobësi  kjo është absurde , ky raporte është nënshkruar nga kryetari pra është pranuar e tani mos krenoheni për diçka që është e shënuar në këtë raport.

z. Agustin Shala:  Kryesorja e Raportit të Auditorit është baza e opinionit dhe opinioni i auditorit, nëse e kemi një raporte të auditorit çfarë e ka Komuna  e Gjakovës atëherë e kemi një opinion të saktë në harmoni me standardët ndërkombëtare të kontabilitetit. 
Ky opinion e specifikon se pasqyrat financiare të Komunës së Gjakovës e tregojnë një gjendje të vërtetë, të saktë pa gabime dhe anomali materiale, që nënkupton se pasqyrat financiare në totalin e  tyre janë në nivelin e tyre si e parasheh baza për opinion mirëpo ka edhe disa theksime të çështjeve që duhet me u trajtua baza materiale e tyre nuk është gabim i qëllimshëm por ka të bëjë me gabime teknike, dhe është në interesin e komunës që gabimet që janë potencuar se nuk janë të qëllimshme nuk ka rendësi numri i rekomandimeve por baza e rekomandimeve andaj ky raporte është një raport i mirë dhe nuk duhet të jemi të kënaqur por duhet të punojmë që ti eliminojmë këto gabime dhe nuk duhet të thuhet se ky raport në opinion është i mirë po në brendi është i keq sepse nuk jemi ne të thirrur që ta vlerësojmë profesionalizimin e auditorit por duhet të punojmë që ti implementojmë rekomandimet e auditorit .
z. Ngadhnjim Dana : Edhe në mbledhjet  e kaluara edhe në këtë mbledhje gabimet teknike janë për sinonim i kësaj qeveria, por thelbi është se një ndër pikat është dobësia në menaxhimin e pasurisë që kryesisht janë gabime në kontabilitet që nëse nuk përmirësohen ndikojnë në prezantimin e  pa saktë të pasqyrave financiare por kjo nuk qëndron. Me e udhëheq një Komunë si Komuna e Gjakovës që është ndër komunat më të madhe në Kosovë nuk është e lehtë por edhe me i bërë të gjitha këto gabime nuk është e lehtë, e një pjesë e tyre përsërite nga viti  në vit e që është e qëllimshme. U cekën këtu se për pagesën e punëve të pa përfunduara u tha se fajin e ka tjetër kush pa rregullsi në çmimet e ofertave tenderuese, klasifikim jo adekuat i shpenzimeve si dhe dobësi në fushën e auditimit të brendshëm, këtu ceken se ka mangësi të stafit në njësinë e auditimit të brendshëm, pse këto vende që janë të lira nuk plotësohen me punëtor, unë mendoj se qeveria në komunë tonë po e dëshmon se bën çdo gjë që është e mundur për ta dëmtuar komunën tonë sepse ka të bëj me dëme materiale dhe financiare .

z. Agustin Shala: Unë nuk e thash që i mbroj gabimet teknike që i bënë stafi por fola në pikëpamje profesionale të Raportit të Auditorit, për çështjen e pasurisë e vetmja pikë që ka mundur ti jep opinionin negativ ka qenë kjo për sistemin e pasurisë së Komunës, mirëpo në sqarimet e komunës se ky sistem nuk ka funksionuar nga niveli qendror dhe komuna nuk ka pas mundësi me i mbajt në sistem por i ka mbajti në Excel auditori nuk ka mundur ta nxjerr raport negativ andaj me të gjitha ato që janë cek dhe me arsyetimet e komunës ky raport është i mirë dhe pozitiv për Komunën  e Gjakovës .

z. Durim Halilaj: Sigurisht që krenohem  me këtë opinionin  që e ka marrë Komuna  e Gjakovës nga Auditori i pa varur, po e citoj raportin e auditorit: sipas Opinionit tonë pasqyrat financiare vjetore të Komunës së Gjakovës pasqyrojnë një pamje të drejtë dhe të vërtetë në të gjitha aspektet materiale në përputhje me standardet ndërkombëtare të kontabilitetit, pjesë tjetër tek theksimet e çështjes thotë se komuna i ka shpalosur problemin me sistemin e E pasurisë, pra kjo është pasoj e nivelit qendror sepse ne jemi të ndërlidhur, për pasqyrat financiare nuk ka pasur rishikim të buxhetit por Komuna e Gjakovës ka pasur rritje të buxhetit dhe është miratuar në Kuvend ndërsa duke mos e marr për bazë këtë rritje nuk na u janë ndryshuar shifrat në Sistem, Komuna e ka paraparë që të plotësohet njësia e auditimit të brendshëm dhe do të vazhdojmë të jemi lider për këto çështje . 
Kryesuesja: Pasi që nuk ka diskutime të tjera e shpallë të mbyllur diskutimin për këtë pikë 
8.Pika e tetë e rendit të ditës: Informata e dytë Financiare Janar- Qershor 2022
Kryesuesja: Për këtë pikë të rendit të ditës e kemi Informata e dytë Financiare Janar- Qershor 2022, andaj e ftojmë drejtorin z. Durim Halilaj që ta merr fjalën për këtë pikë të rendit të ditës, por fillimisht po kërkoj nga të gjithë anëtarët e Kuvendit që të kthehen në mbledhje sepse  nuk është e drejtë që shumicën e kohës me qëndrua jashtë sallës andaj mendoj se nuk është shumë njëherë në muaj me  qëndrua deri në fund të mbledhjes andaj kërkoj që të kthen në mbledhje të gjithë anëtarët e kuvendit .
z. Durim Halilaj: Duke u bazuar në Ligjin për menaxhimin e  Financave Publike përkatësisht nenin 46.1 dhe 46.3 për raportin e përkohshëm dhe vjetorë Drejtoria për Buxhet dhe Financa ka përgatitur informatën periodike financiare për periudhën Janar-Qershor 2022. Kjo informatë ka për qëllim të tregoj gjendjen financiare të komunës për këtë  periudhë kohore, planifikimin dhe realizimi  e të hyrave vetanake, alokimin  e Buxhetit po ashtu shpenzueshmërinë dhe atë në bazë të kritereve ekonomike, si dhe të gjithë treguesve tjerë relevant, Buxheti i aprovuar apo fillestar ka qenë 27,826,066,87€, i cili ka pësuar ndryshime në vlerën totale  2,319,013€ dhe atë nga: Donacionet dhe Participimet në vlerë: 72,066,87euro, Bartja e të hyrave vetanake 2,144,404€, shtesat nga pagat 132,541€, Buxhetit total për këtë periudhë është 30,135,944€.

Buxheti i alokuar në total është 20,911,521,00€, janë shpenzuar 10,494,989.00€ apo shprehur në përqindje 50% e mjeteve të alokuara .Paga dhe mëditje mjetet e pranuara në vlerë prej 7.275,260€ janë shpenzuar 7,201,898€ apo 99% e mjeteve të alokuara . 
Mallra dhe shërbime mjetet e pranuara në vlerë prej 3,570,888€ janë shpenzuar 1,588,663€ në përqindje 45% e mjeteve të alokuara  .

Shpenzime komunale mjetet e pranuara në vlerë prej 582,587€ janë shpenzuar 256,712€ apo 44% e mjeteve të alokuara .

Subvencionet mjetet e alokuara në vlerë prej 507,583€ janë shpenzuar 97,940€ .

Shpenzimet kapitale mjetet e pranuara në vlerë 8,975,203€ te kjo kategori kemi shpenzime në vlerën prej 1.367.775€ apo 15% e mjeteve të alokuara . Të Hyrat totale të grumbulluara Janar-Qershor 2022 janë në shumën 2.596,064€ apo 38% e planifikimit . Ndërsa krahasuar me vitin paraprak kemi 26% më shumë të hyra vetanake ose shprehur në vlerë prej 716,532€ më shumë se viti 2021 .

Kryesuesja : E hapi diskutimin për këtë pikë të rendit të ditës .
Kryesuesja: Pasi që nuk ka diskutime të tjera e shpalli të mbyllur diskutimin për këtë pikë
9. Pika e nëntë e rendit të ditës: Shqyrtimi i Draft Rregullores për Taksa Komunale 
Kryesuesja: Për këtë pikë të rendit të ditës e kemi Shqyrtimi i Draft Rregullores për Taksa Komunale, ky dokument në mbledhjen e kaluar është shtyer për këtë mbledhje për shkak të disa përmirësimeve që janë kërkuar dhe pasi janë përmirësuar dhe plotësuar këtë dokument ju kemi prezantuar sot për shqyrtim dhe Miratim, e ftoj Drejtorin e  Drejtorisë për Buxhet dhe Financa z. Durim Halilaj që ta merr fjalën dhe ta bëjë prezantimin e  kësaj rregulloreje . 
z. Durim Halilaj: Ashtu siç jeni në dijeni kjo rregullore është diskutuar edhe në mbledhjen e  kaluar të KPF-së dhe të Kuvendit mirëpo e kemi shty për këtë mbledhje me qëllim që të rishikohen dhe të përmirësohen disa vërejtje dhe sugjerime që janë dhënë nga anëtarët e Kuvendit ne së bashku me drejtorit tjera i kemi shqyrtuar ato pika janë harmonizuar me kërkesat e juaja që kryesisht kanë qenë tek taksat në firmë që tani është e shënuar që ajo të hyj në fuqi me 1 Janar të viti 2023  dhe nëse ka shkallë të lartë të inflacionit ne mundemi prapë ta marrim një vendim lidhur me këtë çështje por është e nevojshme  që të rregullohen këto çështje dhe të kemi një rregullore unike sepse janë disa taksa që drejtoritë nuk kanë bazë me i mbledh e janë të nevojshme , andaj kërkoj nga ju që ta përkrahni këtë rregullore e cila është e nevojshëm për Komunën e Gjakovës .

Kryesuesja: E hapi diskutimin për këtë pikë të rendit të ditës 

z. Ali Tafarshiku: Ligji për vetëqeverisje lokale ju mundëson komunave që të përpilojnë rregullore komunale sipas specifikave që i kanë komunat, asociacioni i Komunave nuk është organ që vendos për taksa apo rregullore, sa herë që keni nevojë me dal mirë dilni këtu dhe thoni se na ka obligu asociacioni apo qeveria, dhe nuk i keni marrë kërkesat dhe rekomandimet e opozitës sepse ne kemi propozuar që ta heqim neni 12 dhe këtu e kemi një vendim me të cilin janë heqë taksat e veprimtarive ekonomike në përjashtim të këtyre aktiviteteve, tani për  me e miratua këtë rregullore fillimisht duhet me e miratu këtë vendim dhe pastaj me vendos për këtë rregullore, sikur një veprim i tillë të ndodhte në nivelin qendror do të ishit ankuar se si në  këtë kohë të krizës dhe të inflacionit dhe pikërisht tani ju po e bëni këtë veprim, andaj duke i pasur parasysh këto dhe mos përfilljen e rekomandimit të opozitës ne nuk do ta mbështesim këtë rregullore, dhe nëse vazhdoni ju bëni  edhe një shkelje tjetër për të cilën ne do ta dërgojmë në MAPL .

z. Durim Halilaj: Ky dokument është në harmoni të plot me legjislacionin në fuqi dhe jemi konsultuar me zyrën Ligjore, kjo rregullore është hartuar në harmoni të plotë me Drejtoritë Komunale dhe është bërë unifikimi i taksave, sa i përket asaj se ju do ti drejtoheni Ministrisë kjo është edhe më mirë sepse edhe ne jemi të interesuar që kjo rregullore te të jetë fuqiplotë dhe të jetë në interes të përgjithshëm .
z. Teki Shala: Sot po e shqyrtojmë një draft rregullore për taksa komunale e hartuar nga qeverisja komunale me të cilën përcaktohen taksa komunale për bizneset që operojnë në Komunën e  Gjakovës edhe ne pajtohemi që duhet të ketë një rregullore por do të ndalem tek taksat administrative për ushtrimin e veprimtarisë tek bizneset të diskutohet sot këtu kjo taksë në këtë kohë të krizës globale dhe me një inflacion që e ka kaluar 15% kjo është e pa nevojshme, arsyeshmërija e kryetarit ka qenë se shumat nuk janë të mëdha por në këtë kohë ne po bisedojmë për vendosjen e një takse që do ti pengoj bizneseve në operimin e tyre si biznes andaj kjo nuk është deshtë me ndodh, unë propozoj edhe një herë të haqet kjo pikë dhe kur të rregullohen kushtet atëherë ne mundemi me i vendos edhe këto taksa, dhe nëse nuk do të hiqet kjo pikë ne do të  votojmë kundër .
z. Durim Halilaj: Në këtë rregullore përcaktohet se me 1 Janar të vitit 2023 hyn në fuqi neni 12 për taksën në firmë dhe nëse jemi prapa në këtë gjendej  mundemi me marr vendim me e shty prapë kështu që kjo çështje është shumë e kuptueshme .

z. Agustin Shala: Unë nuk e vërejta se ku është e shënuar se neni 12 hyn në fuqi me 1 Janar të vitit 2023 , dhe nëse është ashtu unë jam pro kësaj rregulloreje sepse impakti  i bizneseve nuk është shumë i madhe ndërsa përfitimi i komunës është shumë herë më i madhe . 
Kryesuesja: I nderuar z. Shala kërkoj falje por me duhet që në mungesë të Koriumit ta ndërprejmë këtë mbledhje dhe  shihemi pas një ore kështu që pasi të kthehemi do të vazhdojmë pikërisht me diskutimin tënd ku mbete andaj në ora 13;00 kthemi me vazhdua punimet e mbledhjes . 
Kryesuesja: Pasi kemi koriumin e nevojshëm po vazhdojmë me mbledhjen aty ku kemi mbete a ka dikush që donë ta merr fjalën për këtë pik të rendit të ditës 
znj. Mimoza Shala:  Meqenëse se ne kemi kërkuar që të bëhen ndryshime dhe ju keni  dërguar prap të njëjtin dokument ne si opozitë jemi kundër dhe kërkojmë që të hiqet nga rendi ti ditës kjo pikë për ndryshe ne do ta lëshojmë prapa sallën në mënyrë që ta pamundësojmë votimin . 
z. Durim Halilaj: Unë e sqarova edhe më parë se nenin 12 i kësaj rregulloreje do të hyj në fuqi në janar të vitit 2023 dhe propozimi jonë është që kjo rregullore të votohet sot sepse është në të mirën e Komunës  së Gjakovës. 

z. Teki Shala: Meqenëse pozita nuk është e gatshëm me  i bashkërendua qëndrimet me opozitën ne jemi kundër vendosjes së taksës në firmë për bizneset në këtë kohë të krizës për mbarë shoqërinë tonë andaj jemi të detyruar që të votojmë kundër dhe do ta lëshojmë sallën .
z. Agustin Shala : Unë kërkoj një sqarim lidhur me nenin 13 tek shoqëritë tregtare të cilat shuhen gjatë vitit afarist përshkak të vështirësive ekonomike,  kërkoj që të lirohen nga taksa për atë vit, si dhe tek neni 18 për objektet ekzistuese ose ato që e rrisin kapacitetin e tyre për kok të banorit që duhet ti paguajna 147,80 euro mendoj se investuesi paguajin një takës dhe kjo po më duket si taks e pa nevojshme, ndërsa sa i përket taksës për biznesin mendoj se nuk është një taks e madhe është e përballueshme sepse nëse e zbërthejmë në ditë pune i bijën me paguar 0.17 cent në ditë andaj jam pro që të mbetet kjo pikë .
Kryesuesja : Pasi që opozita e lëshoj sallën në mungesë të koriumit jemi të detyruar ti ndërpresim Punimet andaj shihemi pas 15 minutave pauzë .

Kryesuesja: Pas një pauze të shkurtër kthehemi në punimet e mbledhjes të pranishëm janë 18 anëtar  të kuvendit pra e kemi koriumin e mbledhjes dhe po vazhdojmë me punimet e kësaj mbledhje aty ku kemi mbetur a ka dikush ndonjë diskutim tjetër lidhur me këtë pik.
Kryesuesja: Të pranishëm janë 18 anëtar të Kuvendi dhe e qes në votim Rregulloren për taksa Komunale, Kush është: Për, Kundër, Abstenim.
Nga Anëtarët e pranishëm të Kuvendit të Komunës unanimisht u  votua pro kësaj pike , pas votimit të bërë u miratua Kjo  :
RREGULLORE 

PËR

 TAKSA KOMUNALE
10. Pika e dhjetë e rendit të ditës: Rregullore e Punës së Kuvendit
Kryesuesja:  Për këtë pikë të rendit të ditës e kemi Rregulloren e Punës së Kuvendit, Procesi për ndryshimin e kësaj rregullore ka nisur me kërkesën e anëtarëve të kuvendit, komisioni i themeluar nga Kuvendi për draftimin  e kësaj rregullore në përkrahjen edhe të OSBE-së e ka punuar këtë draft rregullore që ju kemi prezantuar për Shqyrtim dhe Miratim sot këtu. Rregullorja e Punës së Kuvendit ka për qëllim mbarëvajtjen e mbledhjeve të Kuvendit duke e zbatuar në përpikëri  legjislacioni në fuqi andaj ne si komision  e kemi bërë më të mirën  e mundshme me ato që i kemi paraparë në këtë  rregullore dhe kërkoj nga të gjithë që në mënyrë unanime të përkrahet ky dokument që është  hartuar nga përfaqësuesit e të gjitha subjektive politike të përfaqësuara këtu në Kuvend dhe kjo është edhe qëllimi i  formimit të komisioneve gjithëpërfshirëse në mënyrë që të shmangen diskutimet e shumta dhe të bëhet prezantimi i qëndrimeve dhe i kërkesave gjatë punës në hartimin e dokumenteve siç është edhe kjo rregullore që e kemi sot në shqyrtim .

Të pranishëm janë 25 anëtar të kuvendit pasur që opozita u kthye në sallë e hapi diskutimin për këtë pikë.

z. Teki Shala: Ne sot po e diskutojmë këtë draft rregullore që e ka përgatit grupi punues i themeluar nga kuvendi ku parimisht jemi pajtuar në përjashtim të nenit 10 pika 8 e kësaj rregullorja që unë nuk jam pajtuar sepse  me këtë draft po i merret e drejta elementare e anëtarit të kuvendit që të propozoj ndryshime andaj unë këmbënguli se me hekjen e pikës a të këtij neni po i mohohet e drejta e anëtarit të kuvendit unë jam konsultuar edhe me  komunat tjera dhe me DEMOS-in dhe me ligjin për Vetëqeverisje lokale dhe po del se ky propozim është në kundërshtim me frymën ligjore andaj unë propozoj që të kthehet pika a e nenit 10  pika 8 në të kundërtën unë do të detyrohem që të ndjekim rrugët ligjore për sfidimin e kësaj rregulloreje 
Kryesuesja:  Faleminderit z. Shala por para se mi i ndjek ti procedurat ligjore i ndjekim ne sepse e dërgojmë për vlerësim të ligjshmërisë brenda afateve të rregullta ligjore, deri tek ky dokument kemi ardhë me kërkesën  anëtarëve të kuvendit dhe e kemi hartuar bashkarish dhe është në harmoni të plotë me procedurat ligjore andaj do ta qes në  votim ashtu siç e ka sjell grupi punues pjesë e së cilit ke qenë edhe ti z. Shala . 
z. Ali Tafarshiku: E falënderoj grupin punës për hartimin e këtij drafti të rregullores por unë propozoj, kur jemi te transparenca dhe trajtimi i barabartë unë nuk po e shoh se jemi të trajtuar në mënyrë të barabartë  që të përfshihet edhe ekzekutivi përderisa për ne vlejnë minutat e kufizuara pse nuk vlejnë edhe për ekzekutivin sepse të gjithë e dimë se edhe Kuvendi i Republikës së Kosovës i kanë minutat e barabarta dhe Kryetari i Kuvendit ja ndal fjalën edhe kryeministrit, andaj kërkoj që të vendoset minutazha e njëjtë si për ekzekutivin ashtu edhe për ne, e dyta më vjen mirë se prezenca e publikut është mirë e rregulluar sepse në mbledhjen e kaluar kanë harruar kryetari dhe disa anëtar të kuvendi se këtë të drejtë e kanë qytetarët .

Kryesuesja : Është e pa mundur të kufizohet koha e fjalimit të Kryetarit  sepse nuk mundemi me e ditë se për sa kohë mundet një anëtar i ekzekutivit ta bënë raportimin ose prezantimin e  një dokumenti që është kërkuar këtu në kuvend  .
z. Teki Shala : Kërkoj që të hedhet në votim kërkesa ime që të mbetet pika a e nenit 10 pika 8 e rregullores .

Kryesuesja: E qes në votim propozimin e Teki Shala që të mbetet pika a e nenit 10 pika 8 , Kush është: Për, Kundër, Abstenim.
Nga Anëtarët e pranishëm të Kuvendit të Komunës u  votua kështu 7 pro , 18 kundër  dhe 1 abstenim ky propozim nuk kalon .
Kryesuesja: E qes në votim Rregullore e Punës së Kuvendit, në tërësi sipas dokumentit që ju kemi shpërndarë  Kush është: Për, Kundër, Abstenim.
Nga Anëtarët e pranishëm të Kuvendit të Komunës u votua kështu :  20 pro , 3 kundër , 1 abstenim :
RREGULLORE 

PËR 

PUNËN E KUVENDIT TË KOMUNËS

10. Pika e dhjetë e rendit të ditës: Raporti i Drejtorisë Komunale për Arsim në Komunën e Gjakovës

Kryesuesja: Për këtë pikë të rendit të ditës e kemi Raporti i Drejtorisë Komunale për Arsim në Komunën e Gjakovës, andaj e ftojmë Drejtoreshën e Drejtorisë Komunale për Arsim znj. Eranda Kumnova-Baçi që ta merr fjalën për këtë pikë . 
znj. Eranda Kumnova- Baçi: Fillimisht një përgjigjeje për z. Agustin Shala lidhur me transportin e nxënësve për Fshatrat Smaq dhe kushavec ku tenderi ka dështuar dy herë dhe jemi në përpilim të dokumentacionit për me e hap edh enjë herë dhe shpresoj se do të gjejmë një zgjidhje .

Suksesi i gjysëmvjetorit të dytë për nxënësit e klasës 1-9 për vitin shkollor  2021-2022

Suksesi për notat e shkëlqyeshme (5)  për të gjitha shkollat është 48.6%, me notë shumë mirë (4) e kemi 21.3%, me notën mirë (3) e kemi 19.3%, me notën mjaftueshëm (2) 10.8%, gjithsej pozitiv 10153 nxënës.

Suksesi me një notë të dobët (1) është 52.4%, me dy nota të dobëta 23.2%, të pa notuar 11.8%, me nota negative 2.4% dhe që kanë përsëritur vitin 10.3%, gjithsej negativ 3.24%, dhe totali i nxënësve 10493.

Suksesi i gjysëmvjetorit të dytë për nxënësit e klasës 10-12 për vitin shkollor  2021-2022

Suksesi për notat e shkëlqyeshme (5) për të gjithë shkollat është 24.1%, me notë shumë mirë (4) 25.9%,me notë mirë (3) 30.5%, me notë mjaftueshëm (2) 19.6%, gjithsej pozitiv 85.6%.

Suksesi me një (1) notë të dobët 22.2%, me tre e me shumë nota të dobëta 16.3%, me dy nota të dobëta 35.9%, të pa notuar 17.5% dhe që kanë përsëritur vitin 8.2%, dhe gjithsej negativ janë 14.4%,dhe totali i nxënësve 3539.

Janë shpërndarë edhe 83 bursave në nivel Komunal për studentët të cilët studiojnë në Universitetet  publike të Kosovë për vitin  akademik 2021/2022 në vlerë prej 49,800 €. Pagesa e transportit të nxënësve me nevoja të veçanta që udhëtojnë në relacione të ndryshme në vlerë prej 7200 €.

z. Ali Tafarshiku: Ky raporte më tepër është raport teknik sepse kanë munguar disa çështje përmbajtjesore, ajo që është vërejtë është që numri i nxënësve që kanë vijua mësimin nuk është bërë krahasimi me vitin paraprak sepse kemi një numër të madh të nxënësve që kanë migruar, tjetra që na ka shqetësua kanë qenë rastet e dhunës në shkolla do të ishte mirë që të na informoni rreth objektivave dhe veprimit që i ka marr mekanizmi kundër dhunës në shkolla, tek ndërtimi i çerdheve po përmendet çerdhja në Dardani por nuk po shohim ndonjë iniciativë konkrete për ndërtimin  e çerdheve në 4 rajonet që janë premtuar nga kjo qeveri.

Nuk është prezantua një raport për procesin e rekrutimit të mësimdhënësve sepse kemi me dhjetra ankesa nga kandidatët, nuk e kuptoj interferimet që ndodhin nga  kushdo qoftë me hapjen e vendeve të reja të punës për derisa fondi i orëve është i pa plotësuar për shumë mësimdhënës. Nëse keni mendu për sigurimin e  shuajtave për nxënësit, kemi pasur ankesa për regjistrimin e nxënësve në shkollat e mesme sidomos në gjimnazin Hajdar Dushi, si dhe na njoftoni për procedurat e prokurimit për transportin e nxënësve për vitin që do të ja filloj në Shtator .
z. Agustin Shala : Përgjigjja që e mora për nxënësit për mua nuk është e justifikueshëme sepse ka qenë dashtë kur është hap tenderi për shkollat tjera është dashtë të përfshihen edhe këta nxënës sepse për ndryshe asnjë kompani nuk i merr vetëm për 20 nxënës, andaj kërkoj që për këtë vit të trajtohet si duhet dhe mos të ndodh kjo.
znj. Mimoza Shala: Edhe për mua vazhdon me qenë shqetësuese çështje e dhunës nëpër shkolla sa është aktiv mekanizmi për mbrojtjen nga dhunua, si dhe në sa shkolla është ngrohja me stufa ende, dhe a janë parapara që këto shkolla të kenë ngrohje qendrore e jo me stufa.
znj. Eranda Baçi: Sa i përket krahasimit me numrin e nxënësve nga viti i kaluar në këtë vit ka rënie të numri por edhe të suksesit, për çështjen e dhunës në shkolla ne kemi marr veprimet konkrete dhe kemi rezultuar me suksese sepse nga kontrollet që janë bërë dhe raportet janë më të suksesshme, dhe në muajin  Shtator kemi të planifikuar që ta formojmë një grup punues për hartimin e një strategjie  për parandalimin e bullizmit  nëpër shkolla, për ndërtimin e çerdheve në muajin shtator do të filloj një çerdhe në çabrat dhe një në Novosell, si dhe janë planifikuar edhe dy tjera si dhe në rajonin e Dushkajës dhe të Hasit nuk kemi një plan të detajuar përveç një plani nga ministria e Arsimit që janë planifikuar ndërtimi i çerdheve në këto dy rajone, për ankesat kanë të drejtë të ankohen kandidatët ndërsa për fondin e orëve kemi kërkuar që të na dërgohen orët dhe mësimdhënësit që nuk e kanë të plotësuar fondin e orëve dhe fillimisht e kemi bërë plotësimin e fondit të orëve dhe pastaj i kemi ndjek procedurat për hapjen e konkursit për mësimdhënësit e ri .
z. Ali Tafarshiku: Për konkurset u befasova nga përgjigjja e juaj sepse të gjithë ata konkurrent kanë kaluar në depresion kolektiv, sepse nuk ka listë që është e publikuar e që nuk ka të punsuar me emrat e të afërmeve të kësaj qeverisjeje  .
znj. Eranda Baçi: Komisioni i rekrutimit përbëhet nga tre persona nga njësia kërkuese një person nga zyra ligjore edhe një nga Burimet njerëzore .
z. Valon Pnishi : U tha nga parafolësi se po shkaktohet depresion kolektiv për shkak të konkurseve e nëse po shkaktohet depresion kolektiv kjo po ndodh për shaka të Qeverisjes së Vetëvendosjes sepse brenda këtij vitit janë mbi 41,000 persona që janë larguar nga Kosova dhe kjo po ndodh përshaka të qeverisjes së partisë që ju i takoni .
z. Teki Shala : Në raportin e shkollave për shkollën në Rugovë është shënuar nxemje jo e mirë ndërsa aty nuk ka nxemje  fare andaj kërkoj që të përmirësohet ky  raport sepse kjo nuk është në rregull .
Kryesuesja: Meqenëse nuk ka diskutime të tjera e shpalli të mbyllur këtë pikë të rendit dete ditës . 
11. Pika e njëmbëdhjetë e rendit të ditës: Plani i Veprimit Rinor Lokal 2023-2025.

Kryesuesja: Për këtë pikë të renit të ditës e kemi shqyrtimin e Planit të Veprimit Rinor Lokal 2023-2025, andaj e ftojmë Drejtoreshën e Drejtorisë për Kulturë Rini dhe Sport znj. Adea Roka që ta merr fjalën për ketë pikë të rendit të ditës .

znj. Adea Roka : Para jush ju kemi dërguar për shqyrtim  këtë dokument i cili është shqyrtuar dhe miratuar edhe në Mbledhjen e KPF-së  i cili ka kaluar të gjitha procedurat e parapara ligjore, Komuna e Gjakovës nuk ka pasur këtë plan qe një vit e gjysmë për shkak se i ka kaluar koha dhe sot ju kemi sjellë për shqyrtim edhe me kërkesën e OJQ-ve rinore ky plan është 2 vjeçar dhe ka kaluar edhe fazën e shqyrtimit Publik ku i kemi marrë edhe kërkesat e sugjerimet e tyre dhe i kemi përfshirë në këtë  dokument , në këtë plan janë të përfshira edhe aspekti i subvencionimit i cili bëhet duke u bazuar në 6 komponentët që i kemi përfshirë në këtë plan . 

Kryesuesja: E hapi diskutimin për këtë pikë.

z. Ngadhnjim Dana: Unë mendoj se është një dokument i rëndësishëm dhe i kamë disa propozime mendoj se KVRL-ja aktuale ju referohet strategjisë Nacionale e cila i skadon  në vitin e ardhshëm dhe kjo i bie se kur ky plan menjëherë pasi të  fillon të zbatohet duhet të rishikohet përsëri, dhe pika tjetër është diskriminim i OJQ-ve që këtu janë përmendur vetëm dy apo tri prej tyre, tek rubrika e tretë nuk guxon të vendosen emrat e OJQ-ve specifike , dhe nuk mund ti ipet e drejta ekzekutive  vetëm disa OJQ-ve pra këto duhet të ndryshohen .
znj. Mimoza Shala : Është një strategji e nevojshme unë e kamë ngrit si shqetësim edhe në KPF-së çështjen  e mungesës së aktiviteteve për Barazinë gjinore në këtë strategji, mirëpo me shpresën se kjo strategji ka me i  aktivizua të rinjtë ne do ta përkrahim këtë strategji . 

znj. Adea Roka: Drafti fillestar i është dërguar me email të gjitha OJ-ve rinore në Gjakovë implementues të këtij plani e që janë 12 OJQ ndërsa ato që i kanë emrat janë bartëse të atyre aktiviteteve dhe ne kemi pasur kontakte me të gjitha , për barazinë Gjinore është njëra nga 6 komponentët, dhe nëse do të këtë ndryshim të strategjisë mundem me pas edhe ndryshim të këtij plani por njëherë  është ende në proces . 
Kryesuesja : E qes në Votim miratimin e Planit të Veprimit Rinor Lokal 2023-2025, Kush është :  Për , Kundër , Abstenim.

Nga Anëtarët e pranishëm të Kuvendit të Komunës unanimisht u  votua pro kësaj pike , pas votimit të bërë u miratua Ky  :

V E N D I M

Për 
Plani i Veprimit Rinor Lokal 2023-2025  

1.  Miratohet Plani i Veprimit Rinor Lokal 2023-2025 në Komunën e Gjakovës.
2. Pjesë përbërëse e këtij Vendimi është dokumenti i Planit të Veprimit Rinor Lokal 2023-2025 për Komunën e Gjakovës . 
3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.
12. Pika e dymbëdhjetë e rendit të ditës : Zgjedhja e  Anëtarëve të Komiteti Konsultativ për Shëndetësi .

Kryesuesja: Për këtë pikë të renit të ditës e kemi Zgjedhja e  Anëtarëve të Komiteti Konsultativ për Shëndetësi, ju jeni në dijeni se Kuvendi e ka themeluar Panelin Përzgjedhës për ndjekjen e procedurave për zgjedhojnë e anëtarëve të Komitetit konsultativ për Shëndetësi andaj e ftoj znj. Albulena Zuka-Vokshi si kryesuese e këtij paneli që të merr fjalën .

znj. Albulena Zuka-Vokshi: Kuvendi i Komunës së Gjakovë me vendimin 01 nr. 011/01-11270, të datës 29.04.2022  ka themeluar Panelin përzgjedhës për zhvillimin e  procedurave për zgjedhjen e anëtarëve të Komitetit Konsultativ për Shëndetësi në Komunën e Gjakovës.

Paneli përzgjedhës për zhvillimin e  procedurave për zgjedhjen e anëtarëve të Komitetit Konsultativ për Shëndetësi e ka këtë përbërje: znj. Albulena Zuka Vokshi z. Ali Tafarshiku, z. Lebahat Sadrija, znj. Adelina Shehu Kola, znj. Brilanda Ballata, duke u Bazuar në nenin 12 dhe 73 të Ligjit për Vetëqeverisjen Lokale nr. 03/L-040, dhe nenit 4, 5 dhe 8.3 të Udhëzimit Administrativ (MAPL) Nr. 01/2016, për procedurën e Themelimit, Organizimit dhe Kompetencat e Komiteteve Konsultative në Komuna i kanë zhvilluar të gjitha Procedurat e parapara ligjore për themelimin e komiteteve Konsultative.
Paneli Përzgjedhës me datë 01.06.2022 ka mbajtur takimin e parë dhe është zgjedhur Kryesuesja e këtij paneli dhe i ka caktuar kriteret dhe kushtet tjera për hapjen e Konkursit, me datë 03.06.2022 e kanë bërë shpalljen e Konkursit të Hapur Publik deri më datën 20.06.2022 ku edhe i kanë pranuar gjithsejtë 10 aplikime dhe me datën 24.06.2022 është mbajtur  takimi i dytë i këtij paneli dhe pasi i kanë shqyrtuar të gjitha aplikimit dhe nga 10 aplikacione e kanë bërë përzgjedhjen e 5 aplikuesëve më të përshtatshëm që të jenë pjesë e këtij komiteti. Pas zhvillimit të të gjitha procedurave të parapara i propozojnë kuvendit për shqyrtim dhe miratim listën me këta emra për Komitetin Konsultativ për Shëndetësi : z. Hamdi Kameri, z. Ali Sadiku, znj. Kosovare Doli , z. Kushtrim Gutaj, znj. Aferdita Shllaku
Kryesuesja: E hapi diskutimin për këtë pikë.

Kryesuesja : E qes në Votim miratimin e  Komitetit konsultativ për Shëndetësi me këtë përbërje sipas propozimit të Panelit Përzgjedhës:   1. z. Hamdi Kameri, 2 .z. Ali Sadiku, 3. znj. Kosovare Doli, 4. z. Kushtrim Gutaj, 5. znj. Aferdita Shllaku, Kush është :  Për , Kundër , Abstenim
Nga Anëtarët e pranishëm të Kuvendit të Komunës unanimisht u  votua pro kësaj pike , pas votimit të bërë u miratua Ky  :
V E N D I M
Për Themelimin e  Komitetit Konsultativ për Shëndetësi 
1. Themelohet Komitetit Konsultativ për Shëndetësi  në Komunën e Gjakovës me këtë përbërje: 

1. z. Hamdi Kameri   

2. z. Ali Sadiku  
3. znj. Kosovare Doli 
4. z. Kushtrim Gutaj  
5. znj. Aferdita Shllaku 

2. Komitetit Konsultativ për Shëndetësi do të veproj sipas procedurave dhe detyrave të parapara në Udhëzimit Administrativ (MAPL) Nr. 01/2016, për Procedurën e Themelimit, Organizimit dhe Kompetencat e Komiteteve Konsultative . 
3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .
13. Pika e dymbëdhjetë e rendit të ditës : Zgjedhja e  Anëtarëve të Komiteti Konsultativ për Arsim .

Kryesuesja: Për këtë pikë të renit të ditës e kemi Zgjedhja e  Anëtarëve të Komiteti Konsultativ për Arsim, sikur në pikën paraprake edhe në këtë pikë Kuvendi e ka themeluar Panelin Përzgjedhës për ndjekjen e procedurave për zgjedhojnë e anëtarëve të Komitetit konsultativ për Arsim andaj e ftoj znj. Teuta Pallaska Milla si kryesuese e këtij paneli që të merr fjalën .

znj. Teuta Pallaska Milla : Kuvendi i  Komunës së Gjakovë me vendimin 01 nr. 011/01-11272, të datës 29.04.2022  ka themeluar Panelin  përzgjedhës për zhvillimin e procedurave për zgjedhjen e anëtarëve të Komitetit Konsultativ për Arsim në Komunën e Gjakovës.

Paneli përzgjedhës për zhvillimin e procedurave për zgjedhjen e anëtarëve të Komitetit Konsultativ për Arsim  e ka këtë përbërje: znj. Teuta Pallaska Milla, znj. Besarta Lekaj, z. Besim Ndau, znj. Eranda Kumnova Baçi, z. Arbër Xharra , duke u Bazuar në nenin 12 dhe 73 të Ligjit për Vetëqeverisjen Lokale nr. 03/L-040, dhe nenit 4, 5 dhe 8.3 të Udhëzimit Administrativ (MAPL) Nr. 01/2016, për procedurën e Themelimit, Organizimit dhe Kompetencat e Komiteteve Konsultative në Komuna i kanë zhvilluar të gjitha Procedurat e paraparë ligjore për themelimin e Komiteteve Konsultative.
Paneli Përzgjedhës me datën 01.06.2022 ka mbajtur takimin e parë dhe është zgjedhur Kryesuesja e këtij paneli dhe i ka caktuar kriteret dhe kushtet tjera për hapjen e Konkursit, me datë 03.06.2022 e kanë bërë shpalljen e Konkursit të Hapur Publik deri më datë 20.06.2022 ku edhe i kanë pranuar gjithsejtë 37 aplikime dhe me datën 27.06.2022 është mbajtur  takimi i dytë i këtij paneli dhe pasi i kanë shqyrtuar të gjitha aplikimit dhe nga 37 aplikacione e kanë bërë përzgjedhjen e 5 aplikuesëve më të përshtatshëm që të jenë pjesë e këtij komiteti. Pas zhvillimit të të gjitha procedurave të parapara i propozojnë kuvendit për shqyrtim dhe miratim listën me këta emra për Komitetin Konsultativ për Arsim : znj. Mërgime Dobraj,znj. Aida Stublla ,z. Matej Bushaj,z. Ardian Rudi,zjn. Valma Kamishi
Kryesuesja: E hapi diskutimin për këtë pikë.

Kryesuesja : E qes në Votim miratimin e  Komitetit konsultativ për Arsim me këtë përbërje sipas propozimit të Panelit Përzgjedhës:  1.  znj. Mërgime Dobraj, 2. znj. Aida Stublla , 3. z. Matej Bushaj, 4. z. Ardian Rudi, 5. znj. Valma Kamishi-Zeka, Kush është :  Për , Kundër , Abstenim
Nga Anëtarët e pranishëm të Kuvendit të Komunës unanimisht u  votua pro kësaj pike , pas votimit të bërë u miratua Ky  :
V E N D I M
Për Themelimin e  Komitetit Konsultativ për Arsim 
1. Themelohet Komitetit Konsultativ për Arsim  në Komunën e Gjakovës me këtë përbërje: 

1. znj. Mërgime Dobra  

2. znj. Aida Stublla  
3. z. Matej Bushaj 
4. z. Ardian  Rudi 
5. znj. Valma Kamishi-Zeka 

2. Komitetit Konsultativ për Arsim do të veproj sipas procedurave dhe detyrave të parapara në Udhëzimit Administrativ (MAPL) Nr. 01/2016, për Procedurën e Themelimit, Organizimit dhe Kompetencat e Komiteteve Konsultative . 
3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .
13. Pika e trembëdhjetë e rendi të ditës : Formimi i   Komisionit për emërtimin e  rrugëve në Komunën e Gjakovës
Kryesuesja : Për këtë pikë e kemi Formimi i   Komisionit për emërtimin e  rrugëve në Komunën e Gjakovës, që është hy si pik e rendit të ditës me kërkesën e  anëtarëve të Komiteti Për Politik dhe Financa .
Emërtimet e rrugëve në Komunën e  Gjakovës janë mirëpo kemi shumë kërkesa për ndryshime plotësime dhe për  riemërtime andaj ky komision duhet të shërbej si komision për shqyrtimin ankesave dhe kërkesave për emetimin e  rrugëve, dhe patjetër që në përbërje të këtij komisioni duhet të kemi edhe Zyrtarin nga Drejtoria për Urbanizëm që është përgjegjës për procesin e emërtimit të Zonave të Qarkullimit Publik në Komunën e Gjakovës. Meqenëse është një komision i ndjeshëm unë do të jem pjesë  e këtij komisioni, nga ekzekutivi është znj. Eranda Baçi nga AAK-ja kemi  propozimin për  z. Him Zeqa andaj i kërkojë edhe propozimet e tjera por kërkoj dhe një herë nga ju që ta respektoni  kuotën gjinore .
znj. Mimoza Shala: Në erme të Vetëvendosjes e propozojmë z. Ngadhnim Dana .
Kryesuesja: Nga PSHDK-ja e kemi propozimin për znj. Krenare Bushaj , nga LDK-ja Nexhdet Morina , nga Drejtoria për Urbanizëm e kemi  z. Rozafat Hoxha , nga PDK-ja është Labehat Sadrija , mirëpo na nevojitët edhe një anëtar që të kemi një përbërje me numrin tek , mendoj se i takon grupit më të madhe AAK-së 

znj. Mimoza Shala: Nëse flasim për gjithë përfshirje atëherë ne duhet ta prefshihet edhe subjektin Politik NISMA e jo gjithmonë AAK-ja me na tregu për një asamblistë se është më e madhja  pra ne propozojmë që të jetë anëtar edhe z, Fazli Hoxha në këtë komision.

Kryesuesja: Kërkojmë Nga Grupi i AAK-së që të propozoj një emër të një femre për këtë komision.

z. Nik Hiseni : Grupi i AAK-së e propozon znj, Ermira Mehmeti    
z. Ali Tafarshiku: Për shaka të gjithë përfshirjes edhe për me e bë zgjidhjen ne e tërheqim emrin e z Ngadhnjim Dana dhe e propozojmë znj. Mimoza Shala dhe kërkojmë që të përfshihet edhe z. Fazli Hoxha 
Kryesuesja: Meqenëse  disa herë  ndërruan propozimet edhe për shkak të kuotës Gjinore kërkoj nga përfaqësuesit e Subjekteve Politike që edhe  një herë të dalin dhe ti bëjnë propozimet në mënyrë që mos të kemi hamendje .
z. Nik Hiseni : Grupi i AAK-së e propozon znj. Ermira Mehmeti dhe z. Him Zeqa
znj. Mimoza Shala : Procesi i ngatërrua për shkak të gjithëpërfshirjes dhe ne për këtë e ndryshuam propozimin dhe nëse jemi duke folur për gjithë përfshirje jam unë, dhe nëse jo atëherë po shkojmë me z. Ngadhnjim Dana .
z. Teki Shala : Në emër të grupit të LDK-së e propozojmë z. Nexhdet Morina .
znj. Lirianda Dahsyla : Partia Demokratike e Kosovës e propozon z. Labehat Sadija 
z. Ardian Nushi : Në emër të PSHDK-së e propozojmë znj. Krenare Bushaj

z. Ali Tafarshiku: Kjo nuk është e sinqertë sepse edhe znj. Kumnova është në AAK dhe vetëm z. Fazli Hoxha mbetet i pa përfshirë andaj ne propozojmë  znj. Mimoza Shala si anëtare të dytë dhe z. Fazli Hoxha të jenë anëtar të këtij komisioni .
Kryesuesja; Meqenëse nuk ka diskutime të tjera e qes në votim komisionin për emetimin e  rrugëve me këtë përbërje: znj. Arbënesha Kuqi , znj. Eranda Kumnova, z. Him Zeqa, znj. Ermira Mehmeti, z. Ngadhnjim Dana. z. Labehat Sadrija , z. Nexhdet Morina , znj. Krenare Bushaj dhe z. Rozafat Hoxha , Kush është Për,  Kundër , Abstenim, Nga anëtaret e pranishëm të Kuvendi tu Votua kështu : 15 pro , 0 Kundër dhe 10 abstenim, pas votimit të bërë u Miratua ky 
V E N D I M

1. Formohet Komisioni për shqyrtimin e kërkesave dhe ankesave për Emërtimin e Rrugëve në territorin e Komunës së Gjakovës me këtë përbërje:

1. Znj. Arbënesha Kuqi,  Kryesues e Kuvendit .

2. Z.  Him Zeqa , përfaqësues i Kuvendit 

3. Znj. Ermira Mehmeti,  Përfaqësuese e  Kuvendit 

4. Z. Ngadhnjim Dana, Përfaqësues i Kuvendit 

5. Z. Labehat Sadrija , Përfaqësues i Kuvendit 

6. Z. Nexhdet Morina, përfaqësues i Kuvendit 

7. Znj. Krenare Bushaj, përfaqësuese e Kuvendit 

8. Znj. Eranda Kumnova , përfaqësuese e  Ekzekutivit të komunës.

9. Z. Rozafat Hoxha , Përfaqësues i DUMM-së .

2. Ky Komision në bashkëpunim me Drejtoritë Komunale, duhet të veprojnë në harmoni me dispozitat e Ligjit për Sistemimin e Adresave, dhe të përgjigjen në ankesat dhe kërkesat e drejtuara për emërtimin e  rrugëve në Komunën e Gjakovës .

4. Pas përfundimit të punës së këtij komisioni lista me emërtimet e  propozuara të paraqiten në Kuvend për shqyrtim dhe miratim .
5. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

Kryesuesja: Kërkoj nga të gjithë që të anëtarësoheni në Kryqin e Kuqë që është marrë si iniciativë e anëtarëve të kuvendit me qëllim që ti ndihmojmë personat në nevojë.
Mbledhja u  shpall e mbyllur  në ora 15: 00.
      Procesmbajtës                                                                                        Arbënesha Kuqi
      ____________                                                                                      ________________

      Burim Bajrami                                                                                  Kryesuesja e  Kuvendit

